LAQGĦA TAL-LOKALITA’ 2007
Minuti tal-laqgħa tal-lokalita' 2007 li saret nhar il-Ħamis 29 ta' Marzu 2007
 Fis-Sala Joe Tabone fl-uffiċċju tal-Kunsill Lokali Nadur

Il-Laqgha bdiet fis-7:45 ta' fil-għaxija

-----------------------------------------------------------------------------------------------------------


Preżenti għal-laqgħa kien hemm is-sindku, Dr. Chris Said li mexxa l-laqgħa, il-viċi sindku, Miriam Portelli, il-kunsilliera Maria Natoli, Jonathan Buttigieg, Andrew Muscat, s-Segretarju Eżekuttiv Rita Mifsud Attard  u  15-il persuna oħra.


Is-Sindku beda l-laqgħa bit-talba u ta spjegazzjoni għaliex issir il-laqgħa pubblika.

Is-Sindku ta’ rendikont tat-tlett proġetti kbar li twettqu matul is-sena finanzjarja 2006/2007.  Dawn kienu it-tlestija tar-restawr tat-Torri ta’ Sopu; il-kisi bit-turf artifiċjali fil-ground tal-Football “Peter Paul Camilleri” u l-ftuħ tal-ufficcju ġdid tal-Kunsill Lokali fi Triq it-Tramuntana.


Barra dawn it-tlett proġetti saru diversi proġetti u xogħol ieħor fin-Nadur.  Il-Kunsill jinsab dispjaċut għaliex ma rnexielux jagħmel il-program ta’ resurfacing tiegħu.  Dan ma sarx minħabba l-impenji tal-kuntratturi li jagħmlu dan ix-xogħol.  F’Għawdex hemm biss żewġ kuntratturi li jagħmlu r-resurfacing u dawn jinsabu impenjati b’xogħol tal-Gvern kemm tar-resurfacing kif ukoll ta’ kostruzzjoni.  


Il-Kunsill organizza wkoll attivitajiet kulturali, fosthom l-attivitajiet ta’ Jum il-Kunsill, Christmas Market, Karnival, Wine festival u attivitajiet fil-jiem ta’ qabel l-Imnarja.  Din is-sena saret wkoll attivita fuq skala nazzjonali bħala ċelebrazzjoni tal-}amsin Anniversarju mit-Trattat ta’ Ruma.  Din sar fin-Nadur għaliex in-Nadur kiseb fondi mill-Unjoni Ewropej għal dan il-għan. Bħal issa il-kunsill qed jospita delegazzjoni ta’ 25 studenti ta’ l-arkitetura mill-Germanja li qegħdin jagħmlu studju fuq iċ-Centru tan-Nadur, il-widien u postijiet rurali.  Dawn flimkien ma’ Daniele Fantechi, konsulent dwar fondi mill-Unjoni Ewropej qegħdin jaħdmu sabiex il-Kunsill ikun jista jtejjeb il-lokal tiegħu.


Is-Sindku stieden lin-nies preżenti sabiex jagħmlu l-kummenti tagħhom.  Joe Camilleri, segretarju tal-Kumitat tan-Nadur Youngsters irringrazzja lill-Kunsill ta’ l-għajnuna li dejjem isibu mill-Kunsill. Hu semma specjalment it-turf artifiċjali li sar fil-grawnd “Peter Paul Camilleri”, il-partita tal-boċċi u l-kiosk fl-istess inħawi.  Dawn qegħdin jitgawdew mill-poplu kollu tan-Nadur kif ukoll minn postijiet oħra.

Peter Paul Vella irringrazzja lill-Kunsill tat-tlett ijiem ta’ attivitajiet li saru fl-okkazzjoni tal-ħamsin anniversaru tat-Trattat ta’ Ruma.  Hu kien preżenti fil-parrocca tan-Nadur waqt li kien hem mil-kunċerti fl-istess okkazzjoni u qal li dawn kienu suċċess.  Hu talab sabiex dawn l-attavitajiet jkomplu jsiru.  F’dan il-ħin is-Sindku ħabbar li fit-30 ta’ April 2007 ser ikun hawn Kor Russu tas-Subien li ser jagħmlu kunċert.  Dan grazzi għall ftehim ta’ kooperazzjoni li l-Kunsill tan-Nadur għandu mal-lokal ta’ Vishni Volochek.


Joe Portelli li jieħu ħsieb in-Nursery tan-Nadur Youngsters F.C. talab sabiex il-Kunsill jagħti opportunitajiet lit-tfal tan-Nursery sabiex jkollhom okkazzjoni biex jagħmlu fund raising meta l-Kunsill ikollhu xi attivitajiet.  Joe Portelli talab ukoll bħala negozjant fi Pjazza l-Arċipriet Martin Camilleri sabiex meta l-Kunsill ikun ser jagħmel xi xogħol fiċ-~entru tar-raħal jieħu inkonsiderazzjoni s-sidien tan-negozji.  Is-Sindku nformah li kif dejjem għamel il-kunsill, ser ikun hemm laqgħat pubbliku qabel ma jibda kwalunkwe xogħol.


Raymond Vella talab sabiex jiġi mplementat traffic management aħjar fin-Nadur kif ukoll ikun hemm aktar tabelli ta’ direzzjoni kif ukoll tat-traffiku.  Is-Sindku nformah li l-Kunsill diġa qed jaħdem sabiex jsiru tabelli ġodda.  Dawn għandhom ikun EU standard.  Il-Kunsill diġa għamel studju dwar it-traffic management u dan għandu jiġi implementat.

Issemma s-Suq fil-Miftuħ li qed issir kull nhar ta’ Erbgħa fin-Nadur.  Dan qed jikber fil-popularita u qed jiġbed numru kbir ta’ nies.  Ma dan jgawdu wkoll in-negozji tan-Nadur.


Gie mistoqsi dwar il-proġett ta’ embellishment fl-entratura tan-Nadur minn-naħa tar-Rabat.  Dan il-proġett għandu jibda fix-xhur li ġejjin.


Is-Superjura tal-MUSEUM tal-bniet talbet għajnuna sabiex issib “drivers” tal-van li jiġbru u jwaslu lil bniet mid-dar.

Nġibdet l-attenzjoni dwar l-Għar tal-Mixla u l-aċċess tiegħu.  Għandu jinġibed l-attenzjoni lil Heritage Malta dwar dan.


Tonina Portelli staqsiet dwar il-proġett tad-drenaġġ li għaddej f’San Blas.  Hi ġiet informata li dan wasal fl-aħħar fazi.


Maria Natoli talbet sabiex il-Kunsill jitlob lill-Gvern Ċentrali sabiex ikun hemm aktar ħin għat-tabib allokat fil-berġa tan-Nadur.

Il-laqgħa ntemmet fid-9:00 p.m.

Dr. Christopher Said, Sindku                                  Rita Mifsud Attard, Segretarju E\ekuttiv

